
				এই পাতাটির মুদ্রণ সংশোধন করা প্রয়োজন। 
ব্যাপার দেখে মহীধর বিব্রত হয়ে বলল, “তুমি বরং কিছু দিন বাইরে থেকে ঘুরে এসো বিলামসন।” বিলামসন মৃদু হেসে বলল, “ভেবো না রায়। দুচারজন অকৃতজ্ঞ বদমায়েস যদি চেঁচাতে চায়, চেঁচাতে দাও। বেশির ভাগ লোক আমাকে পছন্দ করে, আমাকে চায়।”
“তবে একটু নরম হও।”
‘ক্ষেপেছ ? এই তো শক্ত হওয়ার সময় ।” মহীধর তবু ইতস্তত করছে দেখে অরেল্যে তাকে ইসারা করে নিজের বসবার ঘরের নির্জনতায় ডেকে নিয়ে গেল। তাকে কোঁচে বসিয়ে পিছন থেকে দুহাতে তার গলা জড়িয়ে ধরে মাথায় মাথা রাখল। মহীধরের রঙ কালো, রীতিমত কালো । তাকে অরেল্যে এইভাবে পিছন থেকে আদর করে। কারণ, মহীধর তার মুখ দেখতে পায় না বলে মুখের ভাব গোপন করার কষ্টটা তাকে করতে হয় না । “আমায় দেখলেই এইটুকু এইটুকু বাচ্চা ছেলেরা ঢ়িল ছুড়ে মারছে। কত বিস্কুট আমি খাইয়েছি ওদের ! সেদিন যে কজনকে চাপা দিয়েছিলাম, সেটা কি আমার দোষ ? রাস্তার মাঝখানে ওরা খেলা করবে, দূর থেকে হর্ণ দিলে সরবে না, কাছাকাছি এসে অত স্পীডের মাথায় কেউ গাড়ি থামাতে পারে ? তাই বলে আমাকে দেখলেই ঢ়িল ছুড়ে মারবে ! কি বলে তুমি বাবাকে চলে যেতে বলছি, ওদের অত্যাচার চুপচাপ সইতে বলছ ? মহীধরের মাথা ঘুরতে থাকে। আরেল্যে তার কাছে শিক্ষা-দীক্ষা, ভাৰ, রুচি, কৃষ্টি, ক্লাব, হোটেল, সিনেমা, ট্ৰেণ, মোটর, এরোপ্লেন, বিদ্যুৎ, বেতার, সিভিল-কোড, পেনাল-কোড, ডেমোক্রেসি প্রভৃতির অভ্যন্ত
চেতনার মতো । মনে হয়, অরেল্যের অভাবে সে অচেতন হয়ে যাৰে ।

